
				এই পাতাটির মুদ্রণ সংশোধন করা প্রয়োজন। 
>&* হাতেম্ তায়ি।
যাদুকরের সঙ্গে গমন করিয়৷ সেই ঝরণার নিকটে উপস্থিত হইলেন, এবং দেহ হইতে বস্ত্র নামাইয়া সেই ঝরণায় স্নান করিলেন, পরে জলপান পূর্বক উপরে "আসিয়া বস্ত্র পরিধান করিলেন । যাদুকর বলিল, হে হাতেম্! তোমাকে ভারযুক্ত প্রস্তরের নীচে হইতে বাহির করিয়া মুক্ত করিয়াছি, এখন গুটিক আমাকে দাও । হাতেম্ বলিলেন, হে প্রিয় ! যখন তুমি আমার ভাল করিয়াছ, তখন আমিও তাছার পরিবর্ভে তোমার ভাল করিব । যাদুকর বলিল, তুমি ইহার পরিবর্তে কি দিবে ? হাতেম্বলিলেন, যখন শাম্মাহমৰ্বকে ছেদন করিব, তখন তাহার রাজত্ব তোমাকে দিব । যাদুকর বলিল, গুটিক ভিন্ন আর কোন দ্রব্যে অবশ্যক নাই। হাতেম্ বলিলেন, এই গুটিকা অামার এক প্রিয়ার চিহ্ন, কিপ্রকারে তোমাকে দিই? আর তুমি ইহা কাহার জন্য চাহিতেছ? যাদুকর বলিল, আমি আপনার নিমিত্ত চাহিতেছি । হাতেম বলিলেন, হে নিৰ্ব্বোধ ! যদি তুমি জগদীশ্বরের নামে চাহিতে তবে আমি তোমাকে দিতাম, যাদুকর বলিল শামৃত্মাহমর আমাদিগের যাদুকরগণের পরমেশ্বর ও শিক্ষাগুরু মাছেন। হাতেম্বলিলেন, হে দুষ্ট ! তুমি জগদীশ্বরের স্বজিত ব্যক্তিকে জগদীশ্বর বল, আমার অগ্র হইতে দূর হও, বোধহয় তুমি জগদীশ্বরকে জান না, জানাগেল, তুমি জগদীশ্বরকে জগদীশ্বর না জানিয়া অন্য ব্যক্তিকে জগদীশ্বর জানিতেছ, যখন তুমি আমার স্থিত করিয়াছ, তখন হিতের পরিবর্তে মন্দ করা নহে, নতুবা দেখিতে পাইতে ; যাদুকর বলিল, হে হাতেম্ ! তোমার নিকট হইতে গুটিকা লওয়া কঠিন কৰ্ম্ম নছে, যদি তুমি স্ব ইচ্ছায় দাও, তবে তোমার প্রাণ রক্ষা করি, নতুবা তোমাকে এমন জলে ডুবাইব ষে তোমার প্রাণ বহির্গত হইবে, আর গুটিকা তোমার

